
TADBIRKORLIK FAOLIYATIDA SOLIQ HUQUQI MADANIYATINING AHAMIYATI 

R.B.Mirzayev 
Toshkent menejment va iqtisodiyot instituti katta o‘qituvchisi 

Annotatsiya. Ushbu maqolada tadbirkorlik faoliyatini samarali amalga 
oshirishda soliq huquqi madaniyatining o‘rni va ahamiyati yoritilgan. Soliq 
qonunchiligini bilish va unga rioya qilish, xabardorlik darajasi, soliq 
to‘lovchilarning huquq va majburiyatlarini bilishi, shuningdek, soliq intizomining 
iqtisodiy barqarorlikka ta’siri ilmiy tahlil etilgan. 

Kalit so‘zlar: soliq huquqi, soliq madaniyati, tadbirkorlik, fiskal siyosat, 
huquqiy xabardorlik, soliq intizomi. 

Аннотация. В данной статье рассматривается роль и значение 
культуры налогового права в эффективной реализации 
предпринимательской деятельности. Проводится научный анализ знаний 
и соблюдения налогового законодательства, уровня осведомленности, 
знаний о правах и обязанностях налогоплательщиков, а также влияния 
налоговой дисциплины на экономическую стабильность. 

Ключевые слова: налоговое право, налоговая культура, 
предпринимательство, фискальная политика, правовая осведомленность, 
налоговая дисциплина. 

Abstract. This article examines the role and importance of tax law culture 
in the effective implementation of entrepreneurial activities. It provides a 
scientific analysis of tax law knowledge and compliance, the level of awareness, 
knowledge of taxpayers' rights and responsibilities, and the impact of tax 
discipline on economic stability. 

Key words: tax law, tax culture, entrepreneurship, fiscal policy, legal 
awareness, tax discipline. 

Kirish. Bozor iqtisodiyoti sharoitida tadbirkorlik faoliyati mamlakat 
iqtisodiy taraqqiyotining muhim omillaridan biri hisoblanadi. Tadbirkorning 
muvaffaqiyatli faoliyat yuritishi nafaqat uning biznes strategiyasiga, balki soliq 
qonunchiligiga bo‘lgan munosabati va huquqiy madaniyatiga ham bog‘liq. 
Shunday ekan, soliq huquqi madaniyatini shakllantirish va rivojlantirish 
tadbirkorlik muxitining shaffof va barqaror bo‘lishida muhim o‘rin tutadi. 
Bugungi kunda tadbirkorlarning faoliyatida soliq huquqi madaniyati - faqat 
qonunga rioya qilish vositasi emas, balki raqobatbardoshlik, barqaror rivojlanish 
va biznes muvaffaqiyatining muhim sharti hisoblanadi. Shu bois, soliq huquqi 
madaniyatini oshirish masalasi davlat siyosatida ham, tadbirkorlik amaliyotida 
ham ustuvor yo‘nalish bo‘lib qolmoqda. Tadbirkorlarning faoliyatida soliq 
huquqi madaniyati bugungi kunda dolzarb ahamiyatga ega bo‘lib, u iqtisodiy 

barqarorlik, qonuniylik va tadbirkorlik muhitining sog‘lom rivojlanishida hal 
qiluvchi omil hisoblanadi. 

Mavzuga oid adabiyotlar sharhi. Ilmiy adabiyotlarda soliq huquqi 
madaniyati tushunchasi soliq to‘lovchilarning soliq qonunchiligini bilish darajasi, 
unga ongli munosabati va amalda rioya etish ko‘nikmalari majmui sifatida talqin 
qilinadi. Xususan, rus va xorijiy huquqshunos olimlar (I.Ya. Kucherov, A.V. 
Brizgalin, V.V. Goncharenko) soliq huquqi madaniyatini huquqiy madaniyatning 
tarkibiy qismi sifatida baholab, uni soliq intizomi, soliqqa ishonch va davlat bilan 
hamkorlik munosabatlari bilan bog‘laydilar. 

O‘zbek olimlaridan Sh.X. Saidov, B.X. Hasanov, A.R. Rasulov asarlarida soliq 
huquqi madaniyati tadbirkorlik muhitini barqaror rivojlantirishning muhim 
omili sifatida ko‘rsatilgan. Ularga ko‘ra, soliq qonunlarini bilishning o‘zi yetarli 
emas, balki ularga ixtiyoriy va vijdonan rioya etish madaniyati shakllanishi lozim. 
Iqtisodchi va huquqshunos olimlar tadbirkorlikda soliq huquqi madaniyati 
quyidagi jihatlarga bevosita ta’sir ko‘rsatishini ta’kidlaydilar: 

soliq qonunbuzarliklarining kamayishi; 
yashirin iqtisodiyot ulushining qisqarishi; 
davlat byudjeti daromadlarining barqaror oshishi; 
tadbirkorlar va soliq organlari o‘rtasida ishonchli munosabatlar 

shakllanishi. 
J. Stiglis, R. Masgreyv kabi xorijiy iqtisodchi olimlar o‘z tadqiqotlarida soliq 

madaniyati yuqori bo‘lgan mamlakatlarda tadbirkorlik muhiti yanada shaffof va 
raqobatbardosh ekanligini ilmiy asoslab bergan. 

O‘zbekistonda ushbu mavzu asosan so‘nggi yillarda islohotlar jarayoni 
bilan bog‘liq holda keng yoritilmoqda. Davlat soliq qo‘mitasi huzuridagi ilmiy-
tadqiqot ishlari, Oliy ta’lim muassasalari olimlarining maqola va 
dissertatsiyalarida quyidagi masalalarga e’tibor qaratilgan: 

soliq qonunchiligining soddalashtirilishi va tadbirkorlarga tushunarli 
qilinishi; 

soliq organlarining servis modeliga o‘tishi; 
raqamli soliq xizmatlarining soliq madaniyatiga ta’siri. 
Adabiyotlarda ta’kidlanishicha, elektron hisobotlar, onlayn maslahatlar va 

soliq imtiyozlari haqidagi ochiq axborotlar tadbirkorlarning soliq huquqi 
madaniyatini oshirishda muhim ahamiyat kasb etmoqda. Shu o‘rinda soliq 
xuquqi madaniyati tushunchasi to‘g‘risida va uning iqtisodiyotga ta’sirini ko‘rib 
chiqamiz. 

Tadbirkorlik faoliyatida soliq huquqi madaniyatini o‘rganishda 
qo‘llaniladigan tadqiqot usullari. 

Soliq huquqi madaniyati ko‘p qirrali ijtimoiy-huquqiy hodisa bo‘lgani sababli uni 
tadqiq etishda kompleks, ya’ni huquqiy, iqtisodiy va sotsiologik usullardan 
foydalanish talab etiladi. 

1. Dialektik usul 
Dialektik usul soliq huquqi madaniyatini jamiyat rivoji, soliq siyosati va 

tadbirkorlik muhitining o‘zaro bog‘liqligida tahlil qilish imkonini beradi. Ushbu 
usul orqali: 

soliq huquqi madaniyatining shakllanish bosqichlari; 
soliq islohotlarining tadbirkorlar ongiga ta’siri; 
huquqiy madaniyat rivojidagi qarama-qarshiliklar o‘rganiladi. 
2. Tarixiy-huquqiy usul 
Mazkur usul soliq huquqi madaniyatining rivojlanish jarayonini tarixiy 

nuqtai nazardan tahlil qilishga xizmat qiladi. U orqali: 
O‘zbekistonda soliq qonunchiligining evolyusiyasi; 
tadbirkorlik sohasida soliq munosabatlarining o‘zgarishi; 
soliq huquqi madaniyatining shakllanish omillari o‘rganiladi. 
3. Qiyosiy-huquqiy usul 
Qiyosiy usul milliy va xorijiy soliq tizimlarida tadbirkorlarning soliq 

huquqi madaniyatini taqqoslash imkonini beradi. Ushbu usul yordamida: 
O‘zbekiston va xorij mamlakatlarida soliq madaniyatini oshirish 

mexanizmlari; 
soliq ma’murchiligi modellari; 
tadbirkorlarning soliqqa munosabatidagi farqlar tahlil qilinadi. 
4. Formal-huquqiy usul 
Formal-huquqiy usul soliq qonunchiligi normalarini huquqiy tahlil qilishda 
qo‘llaniladi. U orqali: 
Soliq kodeksi normalari; 
tadbirkorlar huquq va majburiyatlari; 
soliq huquqi madaniyatiga ta’sir etuvchi huquqiy mexanizmlar tahlil 

etiladi. 
5. Tizimli tahlil usuli 
Tizimli tahlil soliq huquqi madaniyatini yaxlit tizim sifatida o‘rganish 

imkonini beradi. Bunda: 
huquqiy bilim; 
huquqiy ong; 
huquqiy xulq-atvor. 
6. Statistik usul 
Statistik usul tadbirkorlarning soliqqa rioya etish darajasini raqamli 

ma’lumotlar asosida tahlil qilishga xizmat qiladi. Masalan: 

soliq qonunbuzarliklari soni; 
jarimalar va penyalar ko‘lami; 
soliq tushumlari dinamikasi. 
7. Sotsiologik usullar (so‘rov, anketa, intervyu) 
Sotsiologik usullar tadbirkorlarning soliq huquqi madaniyatiga oid 
sub’ektiv munosabatlarini aniqlashga xizmat qiladi. Ushbu usullar orqali: 

tadbirkorlarning soliq qonunchiligi haqidagi bilim darajasi; 
soliq organlariga ishonchi; 
soliq to‘lashga ongli munosabati o‘rganiladi. 
8. Mantiqiy tahlil va induksiya-deduksiya usullari 
Bu usullar umumiy nazariy xulosalarni shakllantirishda muhim 

ahamiyatga ega. Xususan: 
alohida holatlardan umumiy xulosalar chiqarish (induksiya); 
umumiy qoidalardan aniq vaziyatlarni tahlil qilish (deduksiya). 
Soliq huquqi madaniyati - bu yuridik va jismoniy shaxslarning soliq 

qonunchiligini bilishi, unga amal qilishi, soliq to‘lash madaniyati va javobgarlik 
hissining shakllanganligi bilan bog‘liq ijtimoiy-huquqiy holatdir. U quyidagi 
tarkibiy qismlardan iborat: 

1. Huquqiy xabardorlik - soliq turlari, imtiyozlar va majburiyatlar 
to‘g‘risidagi bilimlar 

2. Amaliyotda to‘g‘ri qo‘llash - hisobotlarni o‘z vaqtida va to‘g‘ri taqdim 
etish. 

3. Mas’uliyatli  munosabat  -  soliqlarni  o‘z  vaqtida  to‘lash  va  qonun 
buzilishiga yo‘l qo‘ymaslik. 

4. Soliq organlari bilan hamkorlik madaniyati - elektron soliq 
xizmatlaridan foydalanish, savol va murojaatlarga shaffof yondashuvga xizmat 
qiladi. 

Soliq huquqi madaniyatining asosiy jihatlari qonunchilikni bilish, soliq 
to‘lovchilarning huquqlari va majburiyatlari, soliq turlari, to‘lash muddatlari va 
tartibini bilishdir. Mas’uliyatlilik esa soliqlarni o‘z vaqtida va to‘liq to‘lash, bu 
davlat byudjetining mustahkamligi va ijtimoiy sohalarning rivojlanishiga xizmat 
qilishini anglashni biliradi. Ochiqlik va shaffoflik tizimining ishlshi soliq organlari 
bilan muloqotda halol va ochiq bo‘lish, soliq deklaratsiyalarini to‘g‘ri to‘ldirishga, 
huquqiy savodxonlik esa soliq solish masalalari bo‘yicha xalqaro shartnomalar 
va O‘zbekiston Respublikasining Soliq kodeksi kabi normativ-huquqiy hujjatlarni 
tushunishni anglatadi. Soliq rezidentligini anglash bu shaxsning hayotiy 
manfaatlari markazi (oila, mulk, yashash joyi) asosida soliq rezidentligini bilish 
va shunga muvofiq majburiyatlarni ado etish bilan belgilanadi. 

2. Tadbirkorlikda soliq huquqi madaniyatining o‘rni. Tadbirkorlik 
sub’ektlari uchun soliq huquqi madaniyati quyidagi ijobiy natijalarni ta’minlaydi: 

2.1. Soliq risklarini kamaytirish. Qonunni bilmagan tadbirkor jarima, 
penya, hisobot xatolari va tekshiruvlar bilan bog‘liq xavflarga duch keladi. Soliq 
qonunlarini ma’nan qabul qilish va amalda qo‘llash bu xatarlarni kamaytiradi. 

2.2. Biznes shaffofligini ta’minlash. Soliq madaniyati yuqori bo‘lgan 
korxonalarda moliyaviy hisobot to‘g‘ri yuritiladi, bu esa investorlar, banklar va 
sheriklar oldida ishonchni oshiradi. 

2.3. Soliq imtiyozlaridan to‘g‘ri foydalanish. Soliq qonunchiligi 
tadbirkorlarga qator yengilliklar taqdim etadi. Ulardan foydalanish uchun 
tadbirkor yuridik bilimga ega bo‘lishi lozim. 

2.4. Davlat byudjetiga hissa qo‘shish. Soliqlarning o‘z vaqtida tushib borishi 
davlatning ijtimoiy-iqtisodiy dasturlarini amalga oshirishga xizmat qiladi. Bu 
tadbirkorlik muhitiga yanada qulaylik yaratadi. 

3. Soliq madaniyatining iqtisodiy barqarorlikka ta’siri. Yuqori soliq 
madaniyati: 

-yashirin iqtisodiyot ulushini kamaytiradi; 
-davlat byudjeti barqarorligini ta’minlaydi; 
-korxonalarning uzoq muddatli rivojlanish strategiyasiga ijobiy ta’sir 

qiladi; 
-raqobat muhitini sog‘lomlashtiradi. 
4. Soliq huquqi madaniyatini yuksaltirish yo‘nalishlari.Soliq madaniyatini 

oshirish uchun quyidagi choralar muhim: 
1. Tadbirkorlar uchun o‘quv treninglarini yo‘lga qo‘yish. Soliq hisoboti, 

elektron platformalar, yuridik normalar bo‘yicha muntazam seminarlar 
o‘tkazish. 

2. Elektron soliq xizmatlarini takomillashtirish. “my.soliq.uz” orqali barcha 
hisobotlarni oson qabul qilish imkoniyati soliq intizomini mustahkamlaydi. 

3. Soliq qonunchiligidagi yangilanishlar yuzasidan axborot berish tizimini 
kuchaytirish. Tadbirkor o‘z vaqtida ma’lumot olishi orqali xatolarning oldini 
oladi. 

4. Soliq organlari va biznes o‘rtasida ochiq muloqotni rivojlantirish. 
Adolatli munosabat, tushuntirish ishlarining kuchaytirilishi ishonchni 
oshiradi. 
Tadbirkorlik faoliyatida soliq huquqi madaniyatining ahamiyati. Soliq 

huquqi madaniyati - tadbirkorning soliq qonunchiligini bilishi, unga amal qilishi 
va soliq organlari bilan munosabatlarda qonuniy, ochiq va mas’uliyatli xulq-
atvorni namoyon etishidir. U tadbirkorlik muhitining barqarorligi, biznesning 

uzoq muddatli rivoji va davlat byudjeti daromadlarining ta’minlanishida muhim 
o‘rin tutadi. 

1. Qonuniylik va barqarorlikni ta’minlash. Yuksak soliq huquqi 
madaniyatiga ega tadbirkor soliq majburiyatlarini o‘z vaqtida va to‘liq bajaradi. 
Bu esa: 

jarimalar va penyalar xavfini kamaytiradi; 
tekshiruvlar sonini qisqartiradi; 
biznes faoliyatining barqarorligini ta’minlaydi. 
2. Moliyaviy rejalashtirish va risklarni boshqarish. Soliq qonunchiligini 

to‘g‘ri tushunish tadbirkorga: 
soliq yukini oldindan baholash; 
qonuniy imtiyozlar va yengilliklardan samarali foydalanish; 
moliyaviy risklarni kamaytirish imkonini beradi. 
3. Davlat va jamiyat oldidagi mas’uliyat. Soliqlar davlat byudjeti manbai 

bo‘lib, ijtimoiy sohalar (ta’lim, tibbiyot, infratuzilma)ni moliyalashtirishga xizmat 
qiladi. Soliq huquqi madaniyati yuqori bo‘lgan tadbirkor: 

jamiyat taraqqiyotiga hissa qo‘shadi; 
ijtimoiy adolat prinsiplariga amal qiladi; 
qonuniy biznes muhitini qo‘llab-quvvatlaydi. 
4. Biznes nufuzi va investitsiyaviy jozibadorlik. Qonuniy va shaffof soliq 

amaliyoti: 
korxonaning ishonchlilik darajasini oshiradi; 
investorlar va banklar bilan hamkorlikni osonlashtiradi; 
xalqaro bozorlarga chiqish imkoniyatlarini kengaytiradi. 
5. Soliq organlari bilan samarali hamkorlik. Soliq huquqi madaniyati soliq 

organlari bilan konstruktiv muloqotni ta’minlaydi. Bu: 
tushunmovchiliklarni kamaytiradi; 
elektron soliq xizmatlaridan foydalanishni kengaytiradi; 

ma’muriy xarajatlarni qisqartiradi. 
O‘zbekistonda tadbirkorlar faoliyatida soliq huquqi madaniyatining tahlili. 

O‘zbekistonda bozor iqtisodiyotini rivojlantirish, tadbirkorlikni qo‘llab-
quvvatlash va investitsiyaviy muhitni yaxshilash jarayonida soliq huquqi 
madaniyati alohida ahamiyat kasb etmoqda. So‘nggi yillarda soliq sohasida 
amalga oshirilayotgan islohotlar tadbirkorlarning soliq qonunchiligiga 
munosabati va amaliy xulq-atvorida muayyan o‘zgarishlarni yuzaga keltirdi. 

1. Normativ-huquqiy bazaning takomillashtirish. O‘zbekistonda Soliq 
kodeksining yangi tahrirda qabul qilinishi, soliq turlarining qisqartirilishi va 
soliq  yukining  bosqichma-bosqich  yengillashtirilishi  tadbirkorlarda  soliq 

https://tmijournals.ndc-agency.uz/


Management and Economics Scientific Research Journal 

https://tmijournals.ndc-agency.uz 

578 

 

 

qonunchiligiga bo‘lgan ishonchni oshirdi. Qonun normalarining aniq va shaffof 
ifodalanishi: 

soliq majburiyatlarini tushunishni osonlashtirdi; 
qonunga itoatkorlik darajasini oshirishga xizmat qildi; 
soliq huquqi madaniyatining huquqiy asoslarini mustahkamladi. 
2. Soliq ma’murchiligi va raqamlashtirish. Soliq organlari faoliyatida 

raqamli texnologiyalarni joriy etish (my.soliq.uz portali, elektron hisob-
fakturalar, onlayn nazorat-kassa mashinalari) tadbirkorlar soliq intizomini 
yaxshilashga ijobiy ta’sir ko‘rsatdi. Bu: 

inson omilini kamaytirdi; 
hisobotlarni taqdim etishda qulaylik yaratdi; 
soliq to‘lash madaniyatini oshirishga xizmat qildi. 
Biroq ayrim kichik biznes sub’ektlari uchun raqamli tizimlarni 

o‘zlashtirishda bilim va malaka yetishmasligi muammosi saqlanib qolmoqda. 
3. Tadbirkorlarda soliq-huquqiy bilim darajasi. Tahlil shuni ko‘rsatadiki, 

yirik va o‘rta biznes sub’ektlarida soliq huquqi madaniyati nisbatan yuqori. Ular: 
professional buxgalteriya va yuridik xizmatlarga ega; 
soliq risklarini oldindan baholaydi; 
qonuniy soliq rejalashtirish amaliyotidan foydalanadi. 
Kichik biznes va yakka tartibdagi tadbirkorlarda esa soliq qonunchiligini 

chuqur bilmaslik holatlari uchrab, bu ba’zan: 
hisobotlarda xatolarga; 
jarima va penyalarga; 

soliq organlari bilan nizolarga sabab bo‘ladi. 
4. Soliq intizomi va qonuniy xulq-atvor. O‘zbekistonda tadbirkorlar 

o‘rtasida soliq intizomi yildan-yilga yaxshilanib bormoqda. Shu bilan birga: 
yashirin iqtisodiyot unsurlari to‘liq bartaraf etilmagan; 
ayrim tadbirkorlar tomonidan daromadlarni kamaytirib ko‘rsatish 

holatlari uchrab turadi. Bu holatlar soliq huquqi madaniyatini yanada 
yuksaltirish zarurligini ko‘rsatadi. 

5. Soliq organlari va tadbirkorlar o‘rtasidagi munosabatlar. So‘nggi yillarda 
“soliq organlari - xizmat ko‘rsatuvchi idora” tamoyili joriy etilmoqda. Maslahat 
berish, tushuntirish ishlari va profilaktik yondashuv soliq huquqi madaniyatini 
oshirishda muhim rol o‘ynamoqda. Biroq amaliyotda ayrim hollarda: 
huquqiy tushunmovchiliklar; 

qonun normalarini turlicha talqin qilish holatlari saqlanib qolmoqda. 
Xulosa. Tadbirkorlik faoliyatida soliq huquqi madaniyatining yuqori 

bo‘lishi biznesning barqarorligi va shaffofligini ta’minlaydi, soliq risklarini 
kamaytiradi va mamlakat iqtisodiy rivojiga munosib hissa qo‘shadi. Soliq 

madaniyatini oshirish orqali tadbirkorlik muhitida qonuniylik, adolat va ishonch 
tamoyillari mustahkamlanadi. 

Tadbirkorlik faoliyatida soliq huquqi madaniyati - faqat qonunga 
bo‘ysunuvchanlik emas, balki biznesni samarali boshqarish, jamiyat oldida 
mas’uliyatni his etish va raqobatbardoshlikni oshirish omilidir. Shuning uchun 
tadbirkorlar soliq qonunchiligini muntazam o‘rganib borishlari, huquqiy ong va 
madaniyatni yuksaltirishga alohida e’tibor qaratishlari zarur. 

1. O‘zbekiston Respublikasining Soliq kodeksi. 

2021. 

axborotnomasi”, 2021, №3. 

